
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ


ਮੂੰਹ ਧੋ ਛੱਡਣਾ-ਕੋਈ ਆਸ ਨਾ ਰਹਿਣੀ। 
ਮੂੰਹ ਨਾ ਲਾਉਣਾ-ਬੋਲ ਚਾਲ ਬੰਦ ਕਰ ਦੇਣੀ।
ਮੂੰਹ ਨੂੰ ਲਹੂ ਲੱਗਣਾ-ਵੱਢੀ ਲੈਣ ਦਾ ਸੁਆਦ ਪੈ ਜਾਣਾ, ਹਰਾਮ ਦੀ ਕਮਾਈ ਕਰਨਾ।
ਮੂੰਹ ਫਿਰਨਾ-ਖਾ ਖਾ ਕੇ ਅੱਕ ਜਾਣਾ। 
ਮੂੰਹ ਫੈਲਾਉਣਾ-ਰੋਸਾ ਕਰਨਾ, ਰੁੱਸ ਜਾਣਾ। 
ਮੂੰਹ ਫੇਰਨਾ-ਧਿਆਨ ਨਾ ਦੇਣਾ, ਅਣਗੌਲਿਆਂ ਕਰ ਦੇਣਾ। 
ਮੂੰਹ ਭੰਨਣਾ-ਅਗਲੇ ਦੇ ਮੂੰਹ 'ਤੇ ਖ਼ਰੀਆਂ ਖ਼ਰੀਆਂ ਸੁਣਾਉਣੀਆਂ। 
ਮੂੰਹ ਭਵਾ ਬਹਿਣਾ-ਰੋਸ ਪ੍ਰਗਟ ਕਰਨ ਲਈ ਮੂੰਹ ਮੋੜ ਲੈਣਾ। 
ਮੂੰਹ ਮੱਥੇ ਲੱਗਣਾ-ਮਿਲਣਾ ਗਿਲਣਾ। 
ਮੂੰਹ ਰੱਖਣਾ-ਮੂੰਹ ਮੁਲਾਹਜ਼ਾ ਰੱਖਣਾ, ਇੱਜ਼ਤ ਮਾਣ ਕਰਨਾ। 
ਮੂੰਹ ਮੋੜਨਾ-ਜਵਾਬ ਦੇ ਦੇਣਾ। 
ਮੂੰਹ ਵਿੱਚ ਉਂਗਲਾਂ ਪਾਉਣੀਆਂ-ਹੈਰਾਨ ਹੋ ਜਾਣਾ।
ਮੂੰਹ ਵਿੱਚ ਗੱਲ ਨਾ ਹੋਣੀ-ਚੁੱਪਚਾਪ ਰਹਿਣਾ, ਕੋਈ ਗੱਲ ਨਾ ਕਹਿਣੀ।
ਮੂੰਹ ਵਿੱਚ ਪਾਣੀ ਭਰ ਆਉਣਾ-ਕੋਈ ਪਦਾਰਥ ਖਾਣ ਨੂੰ ਦਿਲ ਕਰਨਾ, ਜੀ ਲਲਚਾਉਣਾ।
ਮੂੰਹ ਵੇਖ ਕੇ ਚਪੇੜ ਮਾਰਨਾ-ਬੰਦਾ ਕਬੰਦਾ ਵੇਖ ਕੇ ਸਲੂਕ ਕਰਨਾ।
ਮੂੰਹ ਵੇਖਦੇ ਰਹਿ ਜਾਣਾ-ਬੇਵਸ ਹੋ ਜਾਣਾ, ਕਿਸੇ ਦਾ ਕੁਝ ਵੀ ਵਿਗਾੜ-ਸੰਵਾਰ ਨਾ ਸਕਣਾ।
ਮੂੰਹੋਂ ਕੱਢ ਕੇ ਦੇਣਾ-ਆਪਣੀ ਲੋੜ ਛੱਡ ਕੇ ਦੂਜੇ ਨੂੰ ਦੇਣਾ, ਆਪਣੀ ਲੋੜਾਂ ਦਾ ਉੱਕਾ ਹੀ ਪਰਵਾਹ ਨਾ ਕਰਨੀ।
ਮੂੰਹੋਂ ਝੱਗ ਸੁੱਟਣਾ-ਬਕਵਾਸ ਕਰੀ ਜਾਣਾ, ਮੂਰਖਾਂ ਤੇ ਪਾਗਲਾਂ ਵਾਂਗ ਵਰਤਾਉ ਕਰਨਾ।
ਮੂੰਹੋਂ ਫੁੱਟਣਾ-ਮੂੰਹ ਪਾੜ ਕੇ ਗੱਲ ਕਹਿਣੀ, ਆਪਣੀ ਮੰਗ ਦੱਸਣੀ, ਇਛਿਆ ਪ੍ਰਗਟ ਕਰਨੀ।
ਮੂੰਹੋਂ ਲਾਹੁਣਾ-ਕਿਸੇ ਨਾਲ ਮੋਹ-ਮੁਹੱਬਤ ਤੋੜ ਲੈਣੀ। 
ਮੂਧੇ ਮੂੰਹ ਮਾਰਨਾ-ਬੁਰੀ ਤਰ੍ਹਾਂ ਹਾਰ ਦੇਣੀ, ਤਬਾਹ ਕਰ ਦੇਣਾ। 
ਮੇਰ ਤੇਰ ਕਰਨਾ-ਦੁਰੈਤ ਕਰਨੀ, ਆਪਣਾ ਪਰਾਇਆ ਪਰਖਣਾ। 
ਮੋਠਾਂ ਦੀ ਛਾਵੇਂ ਬਹਿਣਾ-ਖ਼ਾਹਿਸ਼ ਪੂਰੀ ਨਾ ਹੋ ਸਕਣੀ।

